Nafarroako Parlamentuko Mahaiak, 2016ko azaroaren 28an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, Ebro ibaiaren eskuineko ibai-bazterreko herrietako langabeziari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko azaroaren 28an

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro (UPN) parlamentu-taldeari atxikita dagoen eta Nafarroako Gorteetako kide den Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, Eskubide Sozialetako Departamentuak idatziz erantzun diezaion:

Zeintzuk dira Ebro ibaiaren eskuineko ibai-bazterreko herrietako langabeziari buruzko zifrarik gaurkotuenak?

Zeintzuk dira herri horietako langabetuen ezaugarriak?

Garapen Ekonomikorako Departamentuaren ustez, Nafarroako Ubidea jarduera ekonomikoa sortzen laguntzen duen eta aldi berean Ebro ibaiaren eskuineko ibai-bazterreko herrietako egoera, langabeziak gogor zigortutako herri horietakoa, arintzen lagundu dezakeen azpiegitura bat al da?

Horri buruzko txostenik edo analisirik egin al du legegintzaldi hau hasi zenetik?

Departamentuak zer ondorio ateratzen ditu Kontuen Ganberak Nafarroako Ubidearen lehenengo fasearen ekonomia- nahiz lan-ondoreari buruz egindako analisitik?

Corellan, 2016ko azaroaren 18an

Foru parlamentaria: Alberto Catalán Higueras

